ՀԻՄՆԱՎՈՐՈՒՄ

1. Իրավական ակտի ընդունման անհրաժեշտությունը (նպատակը).
Նախագծի նպատակն է Հայաստանի Հանրապետության ֆինանսների նախարարության կողմից չօգտագործվող շարժական և անշարժ գույքը հանձնել, իսկ բաժնետոմսերի կառավարման լիազորությունը փոխանցել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)՝ հետագա արդյունավետ տնօրինման նպատակով
1. Ընթացիկ իրավիճակը և խնդիրները.
· Հայաստանի Հանրապետության կառավարության 2008 թվականի մայիսի 8-ի թիվ 640-Ա որոշմամբ ՀՀ ֆինանսների նախարարությանը (այսուհետ՝ Նախարարություն) անժամկետ, անհատույց oգտագործման իրավունքով ամրացվել է ք.Երևան Սարյան 22 հասցեում գտնվող շենքի 12-րդ հարկում գտնվող 85.6 քառ.մետր մակերեսով տարածք: Նշված տարածքը երկարատև ժամանակ Նախարարության կողմից չի օգտագործվում և այն Նախարարության տնօրինության տակ մնալը գույքի տնօրինման տեսանկյունից ոչ նպատակահարմար է:
· ՀՀ տնտեսական դատարանի 07.08.2007թ. օրինական ուժի մեջ մտած թիվ ՏՍ 964 վճռով հաստատված հաշտության համաձայնության համաձայն` Նախարարության նկատմամբ ունեցած պարտավորության կատարման նպատակով` որպես հրաժարագին սեփականության իրավունքով Նախարարությանն է հանձնվել Կիևյան 2-րդ նրբանցք, թիվ 18տ. հասցեում գտնվող անշարժ գույքը:
ՀՀ վարչական դատարանի կողմից 17.11.2014թ. տրված թիվ ՎԴ/6236/05/14 կատարողական թերթի համաձայն՝ հայցի ապահովման նպատակով ՀՀ ֆինանսների նախարարությանը, «ՀՀ կառավարության աշխատակազմ» պետական կառավարաչական հիմնարկին և ՀՀ  կառավարությանն առընթեր պետական գույքի կառավարման վարչությանն արգելվել է  Կիևյան 2-րդ նրբանցք, թիվ 18 հասցեի տան օտարման հետ կապված գործողությունների կատարումը: 
ՀՀ վճռաբեկ դատարանի՝ թիվ ՎԴ/6236/05/14 գործով բերված վճռաբեկ բողոքը վարույթ ընդունելը մերժելու մասին 30.01.2019թ. որոշմամբ վերը նշված հայցի ապահովման միջոցը վերացել է, իսկ հարուցված կատարողական վարույթը՝ կարճվել:
Ելնելով վերոգրյալից և հաշվի առնելով անշարժ գույքի ոչ պրոֆիլային բնույթը առաջարկվում է այն հանձնել Կոմիտեին: 
· Նախարարության հաշվեկշռում հաշվառված են որոշ բաժնետիրական ընկերությունների բաժնետոմսեր:
Նախագծով ներկայացված բաժնետոմսերի տիրապետման նպատակահարմարության գնահատման և ըստ անհրաժեշտության՝ դրանց օտարման կամ մասնավորեցման ներկայացնելու նպատակով առաջարկվում է դրանց կառավարման լիազորությունը փոխանցել Կոմիտեին:

1. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության ֆինանսների նախարարության կողմից:
1. Ակնկալվող արդյունքը. 
Պետական ակտիվների արդյունավետ օգտագործումը:


ՏԵՂԵԿԱՆՔ

«Հայաստանի Հանրապետության կառավարության 2008 թվականի մայիսի 8-ի թիվ 640-Ա որոշման մեջ փոփոխություն կատարելու, գույքը հետ վերցնելու և ամրացնելու, բաժնետոմսերի կառավարման լիազորությունը փոխանցելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ

